AUTA D'O DÍA 20 DE MAYO D'A COMISIÓN ORGANIZADERA D'O II CONGRESO DE L'ARAGONÉS.

(BENÁS)

1. Asisten:

Chusé Aragüés

Fernando Romanos

Francho Beltrán

Chabier García

Pilar Benítez

Rubén Ramos

Daniel González

José Lera

Zésar Biec

Chabier Lozano

Lois Chabier Tejada

Feliciano Martínez

Arturo García

Óscar Latas

José Sanmartín (combidau benasqués)

Manuel Castán

Fernando Sánchez

2. Inaugurazión d'a sesión por Luis Guirao, conzellero de cultura, y  Nieves Sobella, conzellera de asuntos sozials.

3. Aprebazión d'a lista de consenso.


3.1. O secretario presenta os acuerdos d'a Chunta Direutiba que se zelebró o día 16 de mayo de 2006, reunión en que estión presens Manuel Castán, Chusé Inazio Nabarro, Francho Beltrán y Fernando Sánchez, amás de Chusé Aragüés. Ixos acuerdos estión os siguiens:

-Chusé Inazio esposó a considerazión d'a Chunta Direutiba d'o Consello de que si se rancaba d'os 10 u 12 nombres primers d'a lista sería muito más fázil de trobar o consenso.


-Una begada rebisada a lista completa presentada por a sozcomisión d'abaluazión se dezidió, a propopuesta de Manuel Castán, que se proposasen como academicos de pleno dreito toz os que tienen una abaluazión por denzima de 15 puntos (sobre 30), fueras d'os que no plegan a o minimo en beluno d'os zinco trestallos que s'abaluaban. A lista queda en 29 personas.

-Chusé Inazio, d'acuerdo con as dezisions presas en a Chunta Direutiba d'o Consello, proposó que se sacase d'a lista a una persona concreta por incumplimiento d'o criterio 4 d'o baremo. Dimpués de discutir-lo, s'azeptó sacar-lo-ne. A lista queda en 28 personas.

-Chusé Inazio continó planteyando a posibilidat de reduzir a lista más pero a la fin se dezidió de no sacar garra nombre más (fueras d'Ánchel Conte que se trata dimpués) porque podría quedar bella bariedat sin representazión. 

-Chusé Inazio creyeba que en a lista i faltaba bels nombres que ta el y ta o Consello d'a Fabla yeran importans, concretamén: Antonio Matínez, Nacho López Susín y Paz Ríos. S'acordó que Antonio Martínez se presentase como academico d'onor chunto con Ánchel Conte por os meritos de toz dos. D'ixa traza, a lista quedó reduzida a 27 personas y s'acordón tamién belatros nombres más que abrían d'estar academicos d'onor.

-S'aprobó que a Comisión Organizadera proposase tamién bels nombres d'academicos correspondiens si feban onra ta o treballo de l'Academia. O secretario se comprometió a presentar en Benás, como asinas fazió, a Paz Ríos y a Nacho López Susín como academicos correspondiens en nombre de Chusé Inazio porque íste no podría asistir a la reunión.


A propuesta completa, por orden alfabetico, que a Chunta Direutiba aprebó por unanimidat (anque Chusé Inazio dizió que la azeptaba como "mal menor" -seguntes as suyas propias parolas- y que, amás, caleba chusmeter-la a o refrendo d'a resta d'a Chunta Direutiba d'o Consello) ye en l'anexo nº 1.


3.2. Dimpués d'a presentazión d'iste acuerdo de Chunta Direutiba prene a parola Zésar Biec en nombre d'o Consello y proposa que i aiga una reduzión d'a lista. Isto preboca una serie d'interbenzions de Chusé Aragüés, Fernando Romanos, Chabier García, Rubén Ramos, Daniel González, Pepe Lera, y asinas-asinas que, basicamén, refirman a lista presentada por a Chunta Direutiba y chustifican o numero amplo d'academicos ta guaranziar a presenzia de fabladors patrimonials, ta asegurar que os acuerdos de l'AA plegarán a toz os usuarios, ta millorar o treballo de l'Academia por a ripa de cosas que abrá de fer y como forma d'aconsiguir más fázil o consenso.

O debat contina d'entre tot lo maitín con as siguiens posturas:


D'una man, os representans d'o Consello d'a Fabla, Zésar Biec y Óscar Latas, opinan o siguién: o Gubierno d'Aragón no ba a reconoxer a l'AA, a faina de l'AA no pende d'o numero d'academicos, beyen como una incongruenzia que se quiera representazión d'as bariedaz locals y no i sía representau l'aragonés d'o sur, s'ha feito a lista sin contar con a chen que no ba a querer dentrar-ie, a lista la consideran un fiasco entre atras cosas porque se ye feita sin demandar un curriculum y ya os criterios yeran biziaus y, amás, son preocupaus con a organizazión d'o congreso porque a organizazión fa auguas.


D'atra man, a resta de miembros d'a comisión no son brenca d'acuerdo con ixe analís. Belunas d'as opinions son as siguiens:


-Arturo crei que o importán ye que l'Academia tienga autoridat, ta ixo ha d'estar reconoxida por a chen y ixo ocurrirá si se i sienten representaus.


-Feliciano piensa que o numero d'academicos ha d'estar imbersamén proporzional a la situazión d'a luenga. No quiere que pase como con o Consello, que s'autoproclamó academia de l'aragonés sin contar con os de demás.


-A Manolo no le fa mica goyo o trato que se le ye dando a o treballo d'a sozcomisión d'abaluazión y afirma que os curricula sí se demandón porque as propuestas ta academicos eban d'ir acompañadas d'una chustificazión.


-Chabier Lozano no se'n fía d'una lista curta porque no quiere un consello asesor 2, ni que as dezisions que se prengan sían personals.

-Rubén se quexa d'a critica que s'ha feito a l'organizazión d'o congreso antis sisquiera de que el pueda esposar os abanzes que i ha abiu a o respeutibe porque se tratarán o siguién punto de l'orden d'o día. Respeutibe a o reconoximiento de l'AA crei que irá plegando con a faina cutiana que baiga fendo y que no se puede pretender tener o reconoximiento d'o Gubierno d'Aragón o primer día. Tamién bei que si o Consello crei que falta belún en a lista, se pueden trigar como miembros correspondiens, chunto con atros, ta plenar os foraus que calga por arias tematicas. Manimenos ista propuesta de trigar bels miembros correspondiens no ye azeptada por os representans d'o Consello porque opinan que ixo ha de fer-lo l'AA.


-Chusé Aragüés crei que entre toz fixemos as reglas de chuego trigando a comisión d'abaluazión y aprobando os criterios d'abaluazión y que no se pueden cambiar ixas reglas a metat d'a partida si o resultau que sale no le gusta a belún.

-O secretario, Fernando Sánchez, fa un repaso a o treballo d'a sozcomisión: cómo se dezidió por unanimidat de creyar ixa sozcomisión; cómo se trigón, tamién por unanimidat, a os miembros que'n feban parte (en estar personas que u bien yeran representatibos de diferens sensibilidaz u bien yeran personas muito independiens y con o refirme de toz, amás de tener toz una ampla formazión lingüistica); cómo a sozcomisión fixó os criterios d'abaluazión y ixos criterios s'aprobón, asinasmesmo por unanimidat, en o pleno de Chuntos. Afirma que a lista que ha saliu d'ixa sozcomisión no ye a que querría Nogará y nian ye a que Nogará presentó, anque a lista que Nogará presentó ya yera una lista que pensaba en o consenso y no sólo en a chen que ixa asoziazión quereba que fuese academica, a diferenzia d'o que fazión atros. Con tot y con ixo, Nogará reconox ixa lista porque s'ha feito seguntes os acuerdos que s'han iu prenendo entre toz. 

D'atra man, tamién esfiende una lista ampla como traza d'aconseguir que os acuerdos presos tiengan eficazia y como traza d'asegurar un treballo contino en una luenga en a que ye encara cuasi tot por fer. Amás esposa a traza que el bei de cómo una academia ha de treballar, forma que, seguntes diz, no tiene cosa a beyer a como lo ha beniu fendo o consello asesor d'o Consello d'a Fabla.


Tamién se quexa d'o poco compromís de treballo de bels miembros d'a comisión, asinas que si en bella cosa d'a organizazión i hai un retraso será por ixa chen y no pas por a chen que ha treballau de firme.


Ta rematar, o secretario contrimuestra a dezepzión que ha teniu a ran personal en beyer que os acuerdos presos en Chunta Direutiba no son azeptaus por o Consello d'a Fabla, cuan o presidén d'o Consello ye bizepresidén de Chuntos y estió en a Chunta Direutiba que aprobó a lista probisional (aprobada, como ha quedau dito, por unanimidat).

O debat contina en ixos terminos dica que, debán d'a posizión mayoritaria d'os miembros d'a Comisión d'Organizazión, os representans d'o Consello d'a Fabla Aragonesa, Zésar Biec y Óscar Latas, s'achuntan a o consenso y s'apreba a lista d'academicos numerarios por unanimidat. 

Á propuesta de Manuel Castán s'apreba, tamién por unanimidat, que a lista que presente Chuntos en o Congreso sía a unica lista que se pueda presentar en dito Congreso y, amás, se botará entera ta la suya aprebazión (u o suyo refuse).


 A continazión s'adiben bels nombres a la lista d'academicos d'onor propuesta por a Chunta Direutiba. Cal dizir que beluns d'os nombres d'academicos d'onor prebocón tamién una discusión porque i eba opinions dibersas sobre si Enguita y/u Lagüéns eban d'ir como de pleno dreito u como d'onor (Pepe Lera plega a meter o suyo puesto a disposizión d'os miembros d'a Unibersidat porque ban a esfender as suyas posizions mesmo millor que no el). Con tot y con ixo, a lista definitiba queda como se puede beyer, por orden alfabetico, en l'anexo nº 2.


Tamién s'apreba que a lista se presente y s'esplique a o Gubierno d'Aragón (a Juan José Vázquez) y a la Unibersidat. Feliciano charrará con Felipe Pétriz con libertat ta negoziar, si cal, bel nombre.

No se plega a garra acuerdo concreto sobre si proposar tamién academicos correspondiens. I hai una propuesta de Chusé Aragüés de que faigamos una lista de posibles academicos correspondiens que nimbiemos en sobre zarrau a la futura Academia ta que la prenga en considerazión si lo considera oportuno. Iste ye un tema que caldrá tratar en a siguién reunión.


Ta rematar, s'abaluró qué personas d'a lista yera posible que dezisen que no dentraban en l'Academia y qué se feba en ixa situazión. Manolo Castán charrará con toz os que son propuestos (fueras d'os miembros de Comisión) ta informar-les d'os acuerdos presos y ta beyer qué posibilidaz i hai de que azepten. Cal parar cuenta que a embitazión formal se ferá por carta dimpués d'a reunión d'Echo.

4. Organizazión


S'ha de nimbiar a terzera zircular. Se ferá por correu eleutronico y por carta postal. A zircular ha de contener: a carta en a que s'informa d'os acuerdos presos, a lista de consenso (ta la que se puede alegar antes d'o 15 de chunio), os estatutos de l'AA y o programa d'o Congreso. S'encargan de parar as cartas Arturo, Zésar, Manolo y Rubén. 

S'apreba o programa definitibo presentau por Rubén. Se puede beyer en l'anexo nº 3.


Otels ta os combidaus: Rubén en ha mirau bel par posibles. Fernando Romanos opina que sía una achenzia de biaches qui s'encargue de tot pero no i hai garra compromís de degún ta encargar-se de buscar-la y fer ixa chestión. A la fin s'apreba que sía l'otel Ciudad de Zaragoza an que s'aloxarán os combidaus.

A chenta de rematanza se ferá en a propia D.Ch.A. y lo ye chestionando Francho Beltrán.


Se ferán carpetas ta os congresistas: las ferá Chusé Aragüés.


Animazión en o congreso: se ferá un conzierto o sabado. Se'n encarga Carlos Casamián.

5. Rogarias y preguntas


As asoziazions d'a Francha han combidau a Chuntos ta una reunión en Fraga ta beyer si se puede rebitalizar a Plataforma d'as Luengas d'Aragón como traza de fer presión agora que se ye reformando o Estatuto d'autonomía d'Aragón. Como que o treballo de Chuntos ye masiau en istos momentos, se dezide que no s'acuda ta la reunión que son parando y se les dirá que comboquen a las diferens asoziazions de l'aragonés por deseparau ta si queresen u podesen ir-ie.
ANEXO 1

PROPUESTA DE LISTA DE CONSENSO D'A CHUNTA DIREUTIBA

(Reunión d'o 16 de mayo de 2006)

1. MIEMBROS NUMERARIOS

Abril, Carlos

Aragüés, Chusé

Arnal, Mª Luisa

Benítez, Pilar

Castán, Carmen

Castán, Manuel

Lagraba, Juan José

Latas, Óscar

Lera, José

Lozano, Chabier

Marín, Marta

Marqués, Manuel

Nabarro, Chusé Inazio

Nagore, Francho

Rodés, Francho

Romanos, Fernando

Saludas, Ánchel Lois

Sánchez, Fernando

Satué, José Mª

Saura, José Antonio

Segura, Juan José

Serrano, Roberto

Tena, Ana

Treviño, Kalu

Vázquez, Chesús

Vidaller, Rafel

Villa, Quino

2. MIEMBROS D'ONOR

Conte, Ánchel

Dueso, Nieus Luzía

Martínez, Antón

Metzeltin, Michael

Quintana, Artur

Ustáriz, Rosario

3. MIEMBROS CORRESPONDIENS

(Se deziden en Benás) 

ANEXO 2

LISTA DE CONSENSO DE CHUNTOS POR L'ARAGONÉS
(Reunión d'o 20 de mayo de 2006)

1. MIEMBROS D'ONOR

Conte, Ánchel

Dueso, Nieus Luzía

Enguita, José María

Lagüéns, Vicente

Martínez, Antón

Metzeltin, Michael

Mott, Brian

Quintana, Artur

Ustáriz, Rosario

2. MIEMBROS NUMERARIOS

Abril, Carlos

Aragüés, Chusé

Arnal, Mª Luisa

Benítez, Pilar

Castán, Carmen

Castán, Manuel

Lagraba, Juan José

Latas, Óscar

Lera, José

Lozano, Chabier

Marín, Marta

Marqués, Manuel

Nabarro, Chusé Inazio

Nagore, Francho

Rodés, Francho

Romanos, Fernando

Saludas, Ánchel Lois

Sánchez, Fernando

Satué, José Mª

Saura, José Antonio

Segura, Juan José

Serrano, Roberto

Tena, Ana

Treviño, Kalu

Vázquez, Chesús

Vidaller, Rafel

Villa, Quino

ANEXO 3
Programa definitibo

II Congreso de l’Aragonés

Chuebes, 13 de chulio. Salón d’Autos d’o Gobierno de Aragón (Edifizio Pignatelli, Paseo María Agustín, 36, Zaragoza)

9:00-9:30 Entrega d’a decumentazión

9:30 Auto d’inaugurazión d’o congreso, a cargo d’o presidén d’o Gobierno Aragonés, Marcelino Iglesias.

10:00 Ponenzia de Joan Veny i Clar (Institut d’Estudis Catalans / Universitat de Barcelona). Dialectología y estándar: algunas enseñanzas a propósito del catalán.

11:00 Ponenzia de Henrike Knörr (Bizepresidén de Euskaltzaindia / Euskal Herriko Unibertsitatea). El proceso de estandarización del euskara y los trabajos de la Academia de la Lengua Vasca.

12:00-12:15 Descanso

12:15 Ponenzia de Miguel Ramos Corrada (Bizepresidén de l’Academia de la Llingua Asturiana / Universidá d’Uviéu). La Academia de la Llingua Asturiana y su contribución al desarrollo del asturiano moderno.

13:15 Comunicazions (Artur Quintana, Rosa Bercero, Lluis Xavier Flores i Abat y Bernat Joan)

14:00 Pausa ta chentar

16:30 Sesión congresual ta o debate y aprebazión d’as ordinazions d’a primera Academia de l’Aragonés

20:00 Auto mosico-cultural en as carreras de Zaragoza

Biernes, 14 de chulio. Salón d’autos d’o Conzello de Huesca, Centro Cultural Matadero (Abda. Martínez de Velasco, 4-6, Uesca)

10:00 Auto d’inaugurazión d’a sesión, a cargo d’o presidén d’a Diputación Provincial de Huesca, Antonio Cosculluela.

10:30 Ponenzia de Francisco Fernández Rei (Universidade de Santiago / Instituto da Língua Galega). El trabajo conjunto de la Real Academia Galega y el Instituto da Lingua Galega en el proceso de estandarización del gallego.

11:30 Ponenzia de David Grosclaude (Presidén de l’Institut d’Estudis Occitans). La situacion de l’occitan dins los mejans de comunicacion.

12:30 Descanso

12:45 Comunicazions (Óscar Latas y Pilar Benítez, Fernando Sánchez, Chorche Díaz, y Guillermo Camallonga).

14:00 Pausa ta chentar

18:00 Ponenzia de Peire Bec (Université de Poitiers / Institut d’Estudis Occitans / Association Internationale d’Etudes Occitans). La graphie et la normalisation du gascon. Problèmes et solutions.

18:00-18:30 Descanso

19:30 Auto d’agradeximiento a todas as instituzions que han refirmau o Manifiesto por la Unidad de la Lengua Aragonesa, empentau por Chuntos por l’Aragonés.

Sabado, 15 de chulio. Salón d’autos d’o Gobierno de Aragón

9:30  Ponenzia de Michael Metzeltin (Universität Wien / miembro numerario de Österreichische Akademie der Wissenschaften). El aragonés en el conjunto de las lenguas románicas.

10:30  Descanso

10:45  Eslezión d’os miembros de l’Academia de l’Aragonés. Primera sesión d’a primera Academia de l’Aragonés.

12:45  Salutazions d’as personalidaz combidadas y d’os representans d’atras academias

13:00  Clausura d’o congreso, a cargo d’o Rector d’a Universidad de Zaragoza, Felipe Pétriz.

